
ஆம் ஆத்மி கட்சி – நோய்வாய்ப்பட்ட பொய்யர்களின் கட்சி

- அருண் ஜெய்ட்லி
எதிர்க்கட்சி தலைவர் (மாநிலங்களவை)

நேற்றைய தினம், ஆம் ஆத்மி கட்சியின் சட்டமன்ற உறுப்பினர், 

அவசியமற்ற ஒரு சர்ச்சையில் நரேந்திர மோடி அவர்களுடன் என் 

பெயரையும் இழுத்து, எத்தகைய ஆதாரங்களும் இல்லாமல் பொறுப்பற்ற 

சில  அறிக்கைகளை வெளியிட்ட போது, அந்தக் குற்றச்சாட்டை 

வன்மையாக கண்டித்தேன். இன்று, ஆம் ஆத்மி கட்சி ஜோடிக்கப்பட்ட 

இந்தக் குற்றச்சாட்டுகளை மேலும் தொடரும் பொருட்டு என் வீட்டின் 

முன் போராட்டம் செய்யப்போவதாக முடிவெடுத்துள்ளது. ஆம் ஆத்மி 

கட்சியினர் தங்கள் பொய்களால் நோய்வாய்ப்பட்டு போயிருக்கின்றனர் என்று 

என்னை சமாதானப்படுத்திக்கொண்டேன். அவர்களாகவே தவறானவற்றை 

உருவாக்குகிறார்கள் கடைசியில் அதன் உண்மையை உணர்ந்து 

சமாதானமாகிறார்கள். 

மதன் லால் என்ற சட்டமன்ற உறுப்பினர் வெளியிட்ட அறிக்கைகளைப் பற்றிய 

என் கருத்துக்கள், 

• நரேந்திர மோடிக்கோ எனக்கோ இந்த சட்டமன்ற உறுப்பினர் மதன் லால் 

யாரென்றே தெரியாது. 

• அவரை டிசம்பர் 7 2013 அன்று தொலைபேசியில் தொடர்புகொண்டு 

என்னை சந்திப்பதற்கான ஒப்புதல் அளிக்கப்பட்டதாக என்று 

தெரிவித்திருக்கிறார். 



• அவரை தொடர்புகொண்ட நபரின் பெயர் அவருக்கு தெரியவில்லை. எந்த 

எண்ணிலிருந்து எங்கிருந்தி அழைக்கப்பட்டிருக்கிறது என்ற விவரமும் தெரியவில்லை. 

அவர் தன் தொலைப்பேசி அழைப்பு அறிக்கைகளைச் சோதிக்கவில்லை, அவரை 

தொடர்புகொண்டதற்கான எந்த அடையாளத்தையும் அவர் தரவில்லை. 

• 7 டிசம்பர் ,2013 அன்று புதுதில்லியின் தேர்தல் முடிவுகள் இன்னும் அதிகார பூர்வமாக 

அறிவிக்கப்பட்டிருக்கவில்லை, ஆகவே அப்போது மதன்லால் சட்ட உறுப்பினர் இல்லை. 

அவர் சட்டமன்ற உறுப்பினர் என்பதோ, அல்லது ஆம் ஆத்மி இத்தனை இடங்களில் வெற்றி 

பெறும் என்பதோ தில்லி மக்களில் பெரும்பாலானோருக்கு தெரியாது. அவர் சட்டமன்ற 

உறுப்பினராக தேர்ந்தெடுக்கப்படுவதற்கு முன்பே ஏன் ஒருவர் அவரை நம்பத்தகாத 

காரணத்திற்காக தொடர்புகொள்ள வேண்டும்? 

• அவர் மேலும், 10-12 நாட்களுக்கு முன் குஜராத்திலிருந்து யாரோ ஒருவர் 

அவரை அணுகி ஒரு கணிசமான தொகையை லஞ்சமாகத் தருவதாக 

தெரிவித்தார் என்று கூறுகிறார். 

• அவருக்கு அவரை அணுகிய அந்த நபரின் பெயரோ நிலையோ என்ன செய்கிறார் 

என்பதோ தெரியவில்லை. 

• அவர், லஞ்சத்தை ஏற்றுக்கொண்டு, லஞ்சம் கொடுத்தவரை லாவகமாக 

சிக்கவைத்துவிட வேண்டும் என்ற அவரது கட்சியின் ஆலோசனையையும் 

கேட்கவில்லை 

• அவர் பத்து நாட்களுக்கு கமுக்கமாக இருக்க முடிவு செய்திருக்கிறார். 

• அதிசயமாக, அனைந்திந்திய காங்கிரஸ் குழு பொது செயலாளர், 

ஷாகீல் அமித் இந்த லஞ்சக் குற்றாச்சாட்டுகள் மற்றும் நிகழ்வுகளைப் 

பற்றிய அறிக்கைகளை சரியாக, மதன்லாலின் செய்தியாளர் மாநாட்டிற்கு 

ஒரு மணி நேரத்திற்கு முன் வெளியிட்டிருக்கிறார். 

அவரது கூற்றுகளிலுள்ள அபத்தங்களே ஆதாரம். அவை உண்மையை 

தானே உரக்கச் சொல்லிக்கொள்கின்றன. ஆனால் ஆம் ஆத்மி 



கட்சி தவறானவற்றை உருவாக்கிவிட்டு கடைசியில் அதன் 

உண்மையை உணர்ந்து தங்களை சமாதானப்படுத்திக்கொள்வதாகவே 

இருக்கிறது ஆனாலும் அவர்கள் கூற்றுகள் தவறானவையாகவும் 

அபத்தங்களாகவும் இருப்பது தெரிந்தும் அவற்றை விடுவதாயில்லை. 

